Pada cuti sekolah yang lalu, saya dan keluarga telah
pulang ke kampung untuk bercuti. Kampung saya
terletak di Melaka. Kami bertolak pada awal pagi
dengan menaiki kereta.

Setibanya di kampung, datuk dan nenek menyambut
kedatangan kami dengan mesra. Saya bersalam
dengan mereka lalu membantu nenek membawa
barang-barang ke dalam rumah. Selepas itu, kami
menikmati sarapan yang disediakan oleh nenek.
Masakan nenek sungguh enak dan menyelerakan.

Pada keesokan harinya, saya mengikut datuk ke
kebun untuk melihat tanaman. Datuk mengajar saya
cara menanam sayur-sayuran dan menyiram pokok.
Saya juga berpeluang memberi makan kepada ayam
dan itik. Pengalaman ini amat menarik kerana saya
dapat belajar banyak perkara baharu.

Pada waktu petang, saya bermain bersama-sama
sepupu di halaman rumah. Kami bermain badminton
dan berbasikal. Selepas itu, kami membantu nenek
mengutip buah-buahan yang masak. Kami berasa
sangat seronok kerana dapat melakukan aktiviti
bersama-sama.

Tidak lama kemudian, tibalah masa untuk kami
pulang ke rumah. Saya berasa sedih kerana terpaksa
berpisah dengan datuk dan nenek. Percutian di
kampung memberikan banyak pengalaman manis
kepada saya. Saya berharap agar dapat pulang ke
kampung lagi pada cuti sekolah yang akan datang.




